
 ბრუნვათა სისტემის შესახებ ქართულ ჟესტურ ენაში1 

 
საკვანძო სიტყვები: ქართული ჟესტური ენა, ჟესტური ენები, ფლექსია, აფიქსები 

ჟესტურში  

  
ცნობილია, რომ ჟესტურ ენებში არ არის ბრუნვათა სისტემები, თუმცა ამ ენების ზოგი 

სპეციალისტი,  ისეთი ცნობილი ლინგვისტი, მაგალითად, როგორიცაა ირიტ მიერი (2003) 

ცდილობდა ამ სისტემის გამოვლენას. ზოგადად, ჟესტურ ენებს ახასიათებთ თანადროული და 

არა სეგემენტური მორფოლოგია, თუმცა ვერ ვიტყვით, რომ ეს ენები წმინდად სინქრონული 

მორფოლოგიის ენებია. ჩვენ განვსაზღვრეთ ჟესტის, როგორც აფიქსის პარამეტრები 

(მახარობლიძე & არჩვაძე 2022). ჟესტი რომ ჩაითვალოს გრამატიკულ აფიქსად, საჭიროა ეს 

ჟესტი იყოს დელექსიკალიზებული, ჰქონდეს კონკრეტული მოროფო-სემანტიკა, მყარი 

ადგილი და შესაძლოა იყოს ეროზირებული ან სახეცვლილი ერთი ან რამდენიმე 

ფონოლოგიური მახასიათებლით.   

საგულისხმოა, რომ ქართულ ჟესტურ ენაში აღინიშნება ბრუნვათა სისტემის 

ფუნქციონირება. კერძოდ, ქართული ჟესტური ენის დესკრიფციული ანალიზის საფუძველზე 

გამოვლენილია ფლექსიის შემდეგი მარკირებული ფორმები: 

 

   
 

a. ერგატივი b. დატივი c. გენიტივი d. ვოკატივი 

სურ.1 ბრუნვათა მარკირებული ფორმები ქართულ ჟესტურ ენაში 

                                                 
1 კვლევა განხორციელდა შოთა რუსთაველის საქართველოს ეროვნული სამეცნიერო ფონდის 

მხარდაჭერით [ FR-22-254. ქართული ჟესტური ენის სახელთა მორფოლოგია] 

          ამრიგად, ამ მარკირებულ ფორმებს ემატება არამარკირებული ნომინატივი, რომელიც 

არის ამ ოპოზიციის სრულუფლებიანი წევრი და ვიღებთ კარგად ჩამოყალიბებულ ბრუნვათა 

შემდეგ სისტემას: 

1. ნომინატივი 

2. ერგატივი 

3. დატივი 

4. გენიტივი 

5. ვოკატივი 

მნიშვნელოვანია, რომ ყველა ამ შემთხვევაში ბრუნვის მარკერი უკან მოჰყვება არსებით 

სახელს და აქვს მყარი ადგილი. ასევე ყველა ფორმა არის დელექსიკალიზებული. განვიხილოთ 

თითოეული მათგანი.  

ნომინატივი (იხ. სურათი 2), როგორც უნიშნო წევრი, ზოგადი ტიპოლოგიური სახეა 

ჟესტურ ენებში და აქ არანაირი კითხვები არ წარმოიშობა. რაც შეეხება ერგატივს (იხ. სურათი 

3), ეს არის ადამიანის გამომხატველი ნიშანი, რომლის დელქსიკალიზაციაც ხდება. მას აქვს 

მყარი ადგილი, ის უშუალოდ მოჰყვება არსებითი სახელის აღმნიშვნელ ჟესტს. ეს ბრუნვა 

ქართული სამეტყველო ენის გავლენით არის ქართულ ჟესტურ ენაში გაჩენილი, თუმცა უნდა 

ითქვას, რომ არ ხდება ბრმა გავლენა. ქართულ სამეტყველო ენაში ერგატივი შეუძლია მიიღოს 

ნებისმიერი კლასის სახელმა, ხოლო ჟესტურში კი მხოლოდ ადამიანის კლასი მიიღებს ამ 

ბრუნვას, ყოველგვარი გამონაკლისის გარეშე. ეს ენა გაპიროვნების შემთხვევაშიც კი არ 

დააყენებს სხვა სულიერ სახელს ერგატივში. ეს გარემოება კი, თავის მხრივ, ხაზს უსვამს 

მოაზროვნე სუბიეტის როლს ერგატიული კონსტრუქციის ჩამოყალიბებაში ზოგადად. 

ქართულ ჟესტურ ენაში სინტაქსურად ერგატიული სისტემის იგივე მოდელი გვაქვს, რაც 

ქართულ სამეტყველო ენაში. ეს ბრუნვა თავს იჩენს როგორც სუბიექტის ბრუნვა გარდამავალი 

ზმნის მეორე სერიის ფარდ ფორმებთან. 

აუცილებლად უნდა ითქვას, რომ ერგატიული ბრუნვის გამოყენება იშვიათია ქართულ 

ჟესტურ ენაში. ეს ბრუნვა სამეტყველო ქართულის გავლენით არის შემოსული და ყრუთა 

თემის მხოლოდ მცირე რაოდენობა გამოიყენებს ამ ბრუნვას. 

 
სურ. 2. ნომინატივი 

 



 
სურ. 3. ერგატივი 

დატივი (იხ. სურათი 4) არის განსაზღვრული, როგორც ირიბი ობიექტის ბრუნვა. 

დატივის ნიშანი წარმოშობით დეიქტიური ფორმაა, თუმცა როგორც ბრუნვის ნიშანი ის უკვე 

აღარ არის დეიქტიური. თავისთავად, ერგატივისა და დატივის ეს ფუნქციები თავისი 

მნიშვნელობით ათავისუფლებს სიტყვათა რიგს წინადადებაში. დატივი ირიბი ობიექტის 

ბრუნვაა და აქაც ხდება ქართული სამეტყველო ენის სინტაქსური ფორმატის გამეორება, 

თუმცა უნდა აღინიშნოს, რომ ეს ბრუნვა მხოლოდ სულიერი ვინ კლასის არსებით სახელებთან 

გვხვდება სამეტყველო ქართული ენისგან განსხვავებით. ასევე, დატიური ბრუნვა არ იმეორებს 

იმ მდიდარ სემანტიკას, რაც მას გააჩნია სამეტყველო ქართულში, სადაც მას შეუძლია 

აწარმოოს დროისა და ადგილის აღმნიშვნელი ფორმები, ასევე გამოხატოს პირდაპირი 

ობიექტი ზმნის პირველი სერიის ფორმებთან. 

 
სურ. 4. დატივი 

გენეტივი (იხ. სურათი 5) ზოგადად არის კუთვნილებითობის გამომხატველი სემანტიკის 

მქონე ბრუნვა. ამ თვალსაზრისით, ის ბრუნვა ორგანულია ყველა ენისთვის, სადაც იგი თავს 

იჩენს. ამ კუთხით, არც ქართული ჟესტური ენაა გამონაკლისი. ეს ბრუნვა არ გაჩენილა 

სამეტყველო ქართული ენის გავლენით. წარმოდგენილი გენიტივის მარკერი ყოველთვის იყო 

ქართულ ჟესტურ ენაში და ფუნქციონირებდა როგორც კუთვნილების ნიშანი. აღსანიშნავია ის 

გარემოება, რომ ეს გენიტივის მარკერი თავდაპირველად მხოლოდ ადამიანის კლასის არსებით 

სახელებთან იჩენდა თავს, ბოლო პერიოდში კი ამ ნიშნის გამოყენების არეალი გაიზარდა და 

ახლა ეს ნიშანი გვხვდება სხვა სულიერ არსებით სახელებთანაც, თუმცა შედარებით იშვიათად. 

გენიტივის ნიშანი წარმოშობით კუთვნილებითი ნაცვალსახელების ფორმიდან მოდის (შენი, 

ა/ი/მისი, თქვენი, ა/ი/მათი), რაც, თავისთავად, მოგვაგონებს სამეტყველო ენებში ბრუნვის 

ნიშანთა ნაცვალსახელური წარმოშობის ს;აკითხებს. უნდა ითქვას, რომ გენიტივის მარკერი 

შედარებით დაბლა, მკერდის არეში და ოდნავ ქვევით იწარმოება, მაშინ, როდესაც 

კუთვნილებითი ნაცვალსახელები მხრების და სახის დოენეზეა წარმოდგენილი. ჟესტის 



ლოკაცია ერთ-ერთი ფონოლოგიური პარამეტრია ჟესტურ ენებში და ამგვარი სხვაობა კიდევ 

ერთი დასტურია იმისა, რომ ეს ჟესტი (გენიტივის მარკერი) არის გრამატიკული ნიშანი.    

საგულისხმოა ის გარემოება, რომ გენიტივის ნიშანი შესაძლოა მოსდევდეს არა 

უშუალოდ პოსესორს, არამედ ფლობის საგანსაც. ეს განპირობებულია შემდეგი ორი 

გარემოებით:  

1. როდესაც გვაქვს ადამიანი და ნივთი (ან სხვა სულიერი, მაგ. ცხოველი ან ფრინველი), 

აქ ცხადია, პოსესორი იქნება ადამიანი. ამიტომაც ენა უშვებს ამ ტიპის გადაადგილებას.  

როდესაც ორი ვინ კლასის საგანია მოცემული, აქ გენიტივის ნიშანი აუცილებლად 

დაერთვის უშუალოდ მფლობელს (მაგ. სტუდენტის ძმა იქნება წარმოდგენილი 

შემდეგნაირად: ‘სტუდენტი, პოსესიურობის ნიშანი/ანუ გენიტივის ნიშანი ძმა’)   

2. ქართული ჟესტური ენა სტანდარტიზაციის გარეშეა, რაც თემის წევრებს აძლევს 

სხვადასხვა ფორმების გამოყენების საშუალებას.  

 
სურ. 5. გენიტივი 

ვოკატივი (იხ. სურ. 6) ზოგადად არის იმპერატიული ბრუნვა, როგორც ამას აღნიშნავენ 

ჟესტური ენის მკვლევარები (Donati, C., G. Barberà, C. Branchini, C. Cecchetto, C. Geraci & J. Quer. 

2017 და სხ.) გასაგებია, რომ თავისი ბუნებიდან გამომდინარე (ეს არის კომუნიკანტის 

მოხმობის ფორმა. კომუნიკანტი, კი მხოლოდ ადამიანია), ეს ბრუნვაც მხოლოდ ადამიანის 

კლასის არსებით სახელებთან შეიძლება შეგვხვდეს.  

 
სურ. 6. ვოკატივი 



ამრიგად, ქართულ ჟესტურ ენაში წარმოდგენილი ბრუნება მხოლოდ ადამიანის კლასის 

სახელებისთვისაა განკუთვნილი.   

ლიტარატურა: 

9941-16-225-5  1368 gv. 

2. მახარობლიძე თ.  (2019) ქართული ჟესტური ენის ზმნის მორფოლოგია. ილიას სახელმწიფო 

უნივერსიტეტი. შოთა რუსთაველის ეროვნული სამეცნიერო ფონდი.  თბილისი. ISBN 978-9941-

18-331-7.  248გვ. 

3. მახარობლიძე თ. (2015) ქართული ჟესტურის ენის ლექსიკონი. ილიას სახელმწიფო 

უნივერსიტეტი, შოთა რუსთაველის ეროვნული სამეცნიერო ფონდი. თბილისი. ISBN 978-

9941-16-225-5  1368 gv. 

4. Börstell,  Calle (2016) Taking it PERSONally The form and function of the case-marked pronoun 

OBJ-PRO in Swedish Sign Language. Poster presented at the 12th International Conference on 

Theoretical Issues in Sign Language Research La Trobe University, Melbourne January 4–7, 2016  

file:///C:/Users/User/Downloads/borstell2016_poster.pdf 

5. Börstell, Calle (2017) Object marking in the signed modality Verbal and nominal strategies in Swedish 

Sign Language and other sign languages. PHD dissertation. University of Stockholm.  

6. Donati C., G. Barbera, C. Branchini, C. Cecchetto, C. Geraci, J. Quer. 2017. Searching for imperative 

in European sign languages. In Van Olmen, D. and S. Heinold (eds.). Imperatives and Other Directive 

Strategies, 111- 155. Amsterdam: John Benjamins. 
7. Meir, Irit. 2003. Grammaticalization and modality: The emergence of a case-marked pronoun in Israeli 

Sign Language. Journal of Linguistics 39(1). 109–140. doi: 10.1017/S0022226702001664.   

 

 

Tamar Makharoblidze 

Ilia State University  
tamar.makharoblidze@iliauni.edu.ge 

                                                                                      https://doi.org/10.52340/lac.2024.09.30 

 

On Case system in Georgian Sign Language 2 

 

 

Georgian Sign Language (GESL is a language of Deaf and Hard of Hearing people (DHH) in 

Georgia. As a language of former Soviet space, it still has a considerable influence from Russian Sign 

Language (RSL), especially on its lexical level. Usually, sign languages (SL) do not have case marking. 

One of the few studies that claim the existence of case marking in SL is Meir (2003), who argues that Israeli 

Sign Language (ISL) features a case marking pronoun, which is grammaticalized from the sign PERSON — 

the regular index pronoun directed in space at either the signer/addressee or a location in space. Meir found 

that there are several relevant differences between the signs PERSON and the case-marked pronoun labeled 

PRO[bC].  Meir (2003) considers, that ‘ISL agreement verbs is a manifestation of the dative case’. She 

outlines, that ‘marking case distinctions on the verb is very different from the more usual mechanism of 

case-marking in spoken languages, namely, by marking the nominal arguments’.  Makharoblidze (2012, 

2015) and Börstell (2015, 2016, 2017) had trials to describe case marking in SL.    

The descriptive investigations of Georgian Sign Language - GESL reveal that this sign language is 

crucially different in this respect, as it has a rich system of case marking. I argue that there are fice cases in 

GESL - nominative, ergative, dative, genitive and vocative, and they are used only for human class nouns. 

Nominative case is zero-marked. The other four markers are depicted in Table 1. In GESL case markers do 

not move in space in difference from the same type markers of other categories.  

